
Inti u nieżel, mill-Mellieħa, 
hemm triq tieħdok lejn ix-Xquq. 
Tara dehra sew sabiħa, 
f’nofsha hemm razzett mitluq.

Razzett ta’ fama, xejn sbejħa. 
Jgħidu li bnieh ix-xitan. 
F’xi lejla kiesħa, imrejħa, 
ma nafx kif tella’ l-ħitan.

Il-Punent hemm jonfoħ sewwa, 
Tramuntana jġib il-ksieħ. 
Imma, kenni sew fuq ġewwa, 
’k tistkenn fih, tgħid, “Għall-erwieħ!’’

Ġanni Grima, raġel xwejjaħ, 
kellu r-raba’ f’tarf il-wied. 
Hu ma kienx iħobb jitrejjaħ, 
ma jiflaħx l-ajru jiswied.

Mil-Lbiċ ra sħab oħxon, tiela’. 
Lewnu, kien bħal dak taċ-ċomb. 
Mill-ewwel, għat-telgħa, irħielha.  
Ma baqax jonqox il-kromb.

Għalhekk ġibed lej’ il-mogħdija.  
Din ħaditu fej’ ir-razzett. 
Ix-xita żdiedet, qawwija, 
daħal jistkenn ġewwa nett.

Mari Vella, Melliħija, 
kellha r-raba’, hemm ukoll. 
Fost l-għelieqi, imrobbija 
qatt ma beżgħet minn dax-xogħol.

Malli ratu jibda jberraq, 
pront ġabret iċ-ċirniena,  
mat-telgħa, qabdet itterraq, 
bil-bard, iċċekċek snienha.

Xita u r-ragħad żdiedu sewwa.  
Ir-razzett kien tant fil-qrib. 
Xtaqet kieku tidħol ġewwa, 
imma beżgħet illi ssib

dawk tas-setta jistennewha, 
tagħti qima lix-xitan. 
“Tersaqx ’l hemm”, kienu wissewha 
“Ara, ma tmissx mal-ħitan!”

Għalhekk hija lissnet talba, 
malli waslet fejn il-bieb. 
Ħasset it-tektik ġo qalbha 
moħħha mimli bl-ikrah ħsieb.

Raddet salib, ftit għajjiena,  
il-kliem tagħha kienu dawn, 
“Jekk ġewwa hawn, xi spirti ħżiena, 
itilqu ’l barra minn hawn.”

Ir-Razzett tax-Xjaten
Joseph F. Cachia

Dak il-ħin faqqgħet sajjetta. 
Minn ġod-dlam semgħet dal-kliem, 
“Mar, ħallik minn tas-setta. 
Hawn wisa’ għal tnejn flimkien!”

Kien Ġanni li l-kliem tagħha 
dejquh sew. Ma tawhx gost. 
Hu ma riedx jiffitta magħha, 
lanqas ried jitlaq mill-post.

Imma hija bilġri telqet,  
sa ma għebu l-ħitan. 
Mal-Mellieħa kollha qerret, 
li kellimha, ix-xitan! 

Nota tal-awtur: Poeżija umoristika. 
L-ismijiet tal-bdiewa vvintajthom jien. 
Huma ħolqien tiegħi u kull koinċidenza hi 
każwali. 

Tal-Għansar, 
16/12/2021

Wood Fire Oven
Take Away Available

11, Ġorġ Borg Olivier Street
Mellieħa

Mob: 79707755

We are also catering for Kid’s 
Parties, Events, Majjalati, 
Fenkati, Buffets and more

Ta’ Peter
Bar, Restaurant &

Games Room

Specialising in
Maltese Cuisine

&
Fresh Fish Dishes.
Ìor© Borg Olivier Str.

Il-Mellie˙a - Malta
Tel: 21 523537

www.imperialbandclub.com

Events
WHATEVER THE OCCASION, NOTHING IS TOO MUCH TROUBLE FOR US.

 

DISCOVER
OUR SERVICES

Weddings 
Conferences
Birthdays 
Graduations
Baptism
Holy Communion
Confirmation

Get in touch with us today
to discuss your event and
get a tailor-made quotation
based on your unique
requirements.

For more information please call us on 2289 5000 or send us an email to events@paradise-bay.com

